
АДАМ ҚҰҚЫҚТАРЫ МЕН БОСТАНДЫҚТАРЫНЫҢ ҚОРҒАЛУЫ 

Ел болғаннан кейін оның басшысы және негізгі заңы мен басқа да сол елді басқару 
жұмысын үйлестіру, адам мен азаматтардың өмір сүруін қамтамасыз ету үшін 
заңдылықтарының болуы шарт. Біздің қазақ елін ерте замандардан бері хан басқарып, 
заңдылықтары Жеті жарғы заңымен реттеліп, билікті тек билер мен ақсақалдар жүргізген, 
тәуелсіздігін батырлар қорғаған. Ал қазіргі кезде елімізді басқару жүйесі негізінен алғанда 
сол баяғы заманға бір табан жақын болғанымен, талай сатылардан өтіп, жетіліп, адам мен 
азаматтардың құқықтарының сақталуына көп көңіл бөлінуде. Егемендігімізді алған 20 
жылда өзіміздің Ата Заңымыз — Конституциямызды қабылдап, онда елімізді басқару 
жүйесін анықтап, құқықтық, зайырлы мемлекет болуға қол жеткіздік. 

Елбасымыз Нұрсұлтан Әбішұлы Назарбаев: «Еліміздің негізгі заңы азаматтарымыздың 
дәулетті де бақытты өмір сүруін, олардың тәуелсіз, экономикасы өркендеген мемлекет 
құру жолындағы әрбір қадамын реттейтін басты құжат болып қала береді», — деп атап 
көрсетті. 

Адам құқығы — азаматтың басты игілігі. Қазіргі заманда өркениеттің басты жетістігі адам 
құқығы мен бостандығын нақты қалыптастыру болып табылса, барлық мемлекет оны 
қорғап, оған кепіл болуы тиіс. 

Қазіргі кезде адамның ең жоғарғы құндылық екені, оның құқықтары мен 
бостандықтарының ажырамастығы туралы идеяның өзіне лайықты баламасы жоқ. 
Адамның табиғи ажырамас абсолюттік құқықтары доктринасының адамның ең жоғарғы 
құндылық екендігі туралы идеяны бекітуде оң рөл атқарғаны даусыз. Бұл тұрғыдан ал-
ғанда адамның табиғи ажырамас абсолюттік құқықтары мен бостандықтары идеяларының 
Қазақстан Республикасы Конституциясында бекітіліп, онда адамның мемлекеттік саясаты 
салыстыру үшін бағдар қызметін атқаратынына ерекше назар аударылуы өте орынды. 

Қазақстан Республикасы Президентінің жыл сайынғы Қазақстан халқына жолдаған 
жолдауларында адам құқығын сақтау, Қазақстанды одан әрі жаңарту мен 
демократияландыру күн тәртібіндегі мәселе екендігі айтылған. Қазақстан Республикасы 
өзін тәуелсіз, егеменді, әлеуметтік, құқықтық мемлекет ретінде орнықтырып, қоғамның 
бүгінгі таңдағы әлеуметтік, саяси, экономикалық өзгерістеріне, яғни нарықтық 
экономикаға көшу, көп партия құру, қоғамда демократиялық және құқықтық 
институттарды дамыту мәселелеріне көп көңіл бөледі. 

Жалпы, адам құқығын қорғап, бостандығын ардақтау азаматтардың лайықты өмір сүріп, 
бай-рақатты тұрмыс кешуіне ахуал қалыптастыру — әлемдік қауымдастыққа көшін 
ұластырған Қазақстанның алдына қойған асыл мұраты. Қазақстан Республикасы адам 
құқықтарын қорғау саласында оң қадамдар жасауда. Біздің республикамыз келешекте де 



адам құқығы жөніндегі айтулы халықаралық, экономикалық, әлеуметтік және саяси 
пактілерге қосуға бет бұрып, үнемі басты назарда ұстауға кепілдік береді. 

Қазіргі кезде адамның ең жоғарғы құндылық екені, оның құқықтары мен 
бостандықтарының ажырамастығы туралы идеяның өзіне лайықты баламасы жоқ. 
Адамзат тарихы қоғамдық басқа басымдылықтарын шектеуге, тоталитарлық режимдердің 
орнауына алып кететінін дәлелдеді. 

Адамның табиғи ажырамас абсолюттік құқықтары доктринасының адамның ең жоғарғы 
құндылық екендігі туралы идеяны бекітуде оң рөл атқарғаны даусыз. 

Бұл тұрғыдан алғанда адамның табиғи ажырамас абсолюттік құқықтары мен 
бостандықтары идеяларының Қазақстан Республикасы Конституциясында бекітіліп, онда 
адамның мемлекеттік саясаты салыстыру үшін бағдар қызметін атқаратынына ерекше 
назар аударылуы өте орынды. 

Адам құқықтарының жалпыға бірдей декларациясымен басқаға жалпы мойындалған ха-
лықаралық актілерінің қағидаларын кеңінен қабылдап, қайталаған Қазақстан 
Республикасының 1993 жылғы тұңғыш Конституциясын қысқаша қарастырып көрейік. Ал 
1995 жылғы қабылданған қолданыстағы Конституциясының адам құқықтарын қорғау 
аясында алдыңғы Конституциясымен сабақтастығын сақтап, оның негізгі қағидаларын, 
яғни адам құқықтары мен табиғи сипатын , халықаралық құқықтың жалпы жұрт мойын-
даған нормалары мен қағидаларының ішкі заңнамадан басымдылығын, мемлекеттің 
азаматтарының құқықтары мен бостандықтарын қорғауға міндеттілігін және басқа да 
көптеген мәселелерді бекітіп, дамытты. Қазақстандағы әлеуметтік заңнаманың жүйесі мен 
мазмұнының дамуына қайта құру және одан кейінгі кезеңдерде бірсыпыра факторлар әсер 
етті. 

Қазақстан Республикасы Конституциясында тек әлеуметтік мемлекеттің ғана емес, 
сонымен бірге құқықтық мемлекеттің де қағидалары дамытылады. Тұңғыш рет мемлекет 
пен тұлғаның қарым-қатынасы сот негізінде қойылды, барлық құқықтар мен 
бостандықтарды сотта қорғау құқығы бекітілді, заңға мемлекеттік органдар, азаматтар мен 
олардың бірлестіктері араларында туындайтын барлық дауларды сот жолымен шешу 
қағидасы енгізілді. 

Қазақстан жағдайында адамның ажырамас табиғи абсолюттік құқықтары мен 
бостандықтары доктринасының маңызы оның жеке адам мен биліктің арасындағы қарым-
қатынастардың жаңа өлшемдерін белгілеуде: ол адамның басымдылығын бекітті. 

 


